
[bookmark: _Hlk103166844][bookmark: _Toc84334888]ਵਿਦਿਆਰਥੀ ਦਾ ਨਿਵੇਕਲਾ ਪਛਾਣ ਨੰਬਰ (Unique Student Identifier)
ਮਾਤਾ-ਪਿਤਾ ਅਤੇ ਦੇਖਭਾਲ ਕਰਨ ਵਾਲਿਆਂ ਲਈ ਜਾਣਕਾਰੀ
ਆਸਟ੍ਰੇਲੀਆ ਦੀ ਸਰਕਾਰ ਚਾਹੁੰਦੀ ਹੈ ਕਿ ਰਾਸ਼ਟਰੀ ਮਾਣਤਾ ਪ੍ਰਾਪਤ ਸਿਖਲਾਈ ਹਾਸਲ ਕਰਨ ਵਾਲੇ ਹਰੇਕ ਵਿਅਕਤੀ ਕੋਲ ਵਿਦਿਆਰਥੀ ਦਾ ਨਿਵੇਕਲਾ ਪਛਾਣ ਨੰਬਰ (USI) ਹੋਣਾ ਚਾਹੀਦਾ ਹੈ। ਇਹ ਕਾਮਨਵੈਲਥ ਦੁਆਰਾ ਸਮਰਥਿਤ ਜਗ੍ਹਾ ਅੰਦਰ ਉੱਚ ਸਿੱਖਿਆ ਲੈਂਦੇ ਸਾਰੇ ਵਿਦਿਆਰਥੀਆਂ ਉੱਤੇ ਲਾਗੂ ਕੀਤਾ ਗਿਆ ਹੈ। 

ਜੇ ਤੁਸੀਂ ਯੂਨੀਵਰਸਿਟੀ ਵਿੱਚ ਹੋ, TAFE ਜਾਂ ਹੋਰ ਰਾਸ਼ਟਰੀ ਮਾਨਤਾ ਹਾਸਲ ਸਿਖਲਾਈ ਲੈ ਰਹੇ ਹੋ ਤਾਂ ਤੁਹਾਨੂੰ USI ਦੀ ਲੋੜ ਹੈ। ਇਹ ਕਾਮਨਵੈਲਥ ਵਿਤੀ ਸਹਾਇਤਾ (HECS-HELP) ਲੈਣ ਲਈ ਅਤੇ ਤੁਹਾਡੀ ਯੋਗਤਾ ਜਾਂ ਸਿੱਖਿਆ ਪ੍ਰਾਪਤੀ ਦੀ ਸਟੇਟਮੈਂਟ ਹਾਸਲ ਕਰਨ ਲਈ ਲੋੜੀਂਦਾ ਹੈ।

ਇਸ ਵਿੱਚ ਉਹ ਸਕੂਲੀ ਵਿਦਿਆਰਥੀ ਸ਼ਾਮਲ ਹਨ ਜੋ ਸਕੂਲ ਪ੍ਰੋਗਰਾਮ ਦੇ ਹਿੱਸੇ ਵਜੋਂ ਕਿੱਤਾਮੁਖੀ ਸਿੱਖਿਆ ਅਤੇ ਸਿਖਲਾਈ (VET) ਵਿੱਚ ਦਾਖ਼ਲਾ ਲੈ ਰਹੇ ਹਨ ਜਾਂ ਯੂਨੀਵਰਸਿਟੀ ਵਿੱਚ Tertiary Institutions Service Centre1 (TISC) ਰਾਹੀਂ ਅਰਜ਼ੀ ਦੇ ਰਹੇ ਹਨ। 
USI ਕੀ ਹੁੰਦਾ ਹੈ?
USI ਇੱਕ 10 ਅੱਖਰ ਦਾ ਅੰਗਰੇਜ਼ੀ ਦੇ ਅੱਖਰਾਂ ਅਤੇ ਨੰਬਰਾਂ ਦੇ ਸੁਮੇਲ ਤੋਂ ਬਣਿਆ ਇੱਕ ਹਵਾਲਾ ਨੰਬਰ ਹੈ ਜੋ ਆਸਟ੍ਰੇਲੀਆ ਦੀ ਸਰਕਾਰ ਦੁਆਰਾ 2015 ਤੋਂ ਜਾਰੀ ਕੀਤਾ ਜਾ ਰਿਹਾ ਹੈ। USI ਵਿਅਕਤੀ ਕੋਲ ਜੀਵਨ ਭਰ ਰਹਿੰਦਾ ਹੈ ਅਤੇ ਵਿਅਕਤੀ ਦੀਆਂ ਉਪਲਬਧੀਆਂ ਦੇ ਰਿਕਾਰਡ ਨੂੰ ਆਨਲਾਈਨ ਪਹੁੰਚ ਯੋਗ ਬਣਾਉਂਦਾ ਹੈ ਜਿਸ ਨੂੰ ਉਹ ਕੰਟਰੋਲ ਕਰਦੇ ਹਨ। USI ਬਣਾਉਣਾ ਮੁਫ਼ਤ ਹੈ ਅਤੇ ਇਸ ਨੂੰ ਬਣਾਉਣ ਵਿੱਚ ਲਗਭਗ 5 ਮਿੰਟ ਲੱਗਦੇ ਹਨ। USI ਅਕਾਊਂਟ ਵਿੱਚ ਕਿਸੇ ਵੇਲੇ ਵੀ ਆਨਲਾਈਨ ਪਹੁੰਚ ਕੀਤੀ ਜਾ ਸਕਦੀ ਹੈ। USI2 ਬਾਰੇ ਅੰਗਰੇਜ਼ੀ ਅਤੇ ਹੋਰ ਭਾਸ਼ਾਵਾਂ3 ਵਿੱਚ ਜਾਣਕਾਰੀ ਲੱਭੋ।
USI ਬਣਾਉਣਾ
1. ਅਰਜ਼ੀ ਦੀ ਸ਼ੁਰੂਆਤ ਕਰਨ ਲਈ ਤੁਹਾਨੂੰ ਹੇਠਾਂ ਦਿੱਤੇ 2 ਤਰ੍ਹਾਂ ਦੇ ਸ਼ਨਾਖਤੀ ਪਛਾਣ ਪੱਤਰਾਂ ਦੀ ਲੋੜ ਪਵੇਗੀ (ਨੋਟਿਸ: ਕਿਸੇ ਵਿਅਕਤੀ ਲਈ ਦੂਸਰੇ ਦਾ USI ਬਣਾਉਣਾ ਸੰਭਵ ਹੈ):
· ਆਸਟ੍ਰੇਲੀਆ ਦਾ ਡਰਾਈਵਰ ਲਸੰਸ
· ਮੈਡੀਕੇਅਰ ਕਾਰਡ
· ਆਸਟ੍ਰੇਲੀਆ ਦਾ ਪਾਸਪੋਰਟ
· ਅੰਤਰਰਾਸ਼ਟਰੀ ਵਿਦਿਆਰਥੀਆਂ (ਜਿਨ੍ਹਾਂ ਕੋਲ ਆਸਟ੍ਰੇਲੀਆ ਦਾ ਪਾਸਪੋਰਟ ਨਹੀਂ ਹੈ) ਲਈ ਆਸਟ੍ਰੇਲੀਆ ਦਾ ਵੀਜ਼ਾ
· ਆਸਟ੍ਰੇਲੀਆ ਦਾ ਜਨਮ ਸਰਟੀਫ਼ਿਕੇਟ (ਜਨਮ ਸਰਟੀਫ਼ਿਕੇਟ ਦਾ 'ਐਕਸਟ੍ਰੈਕਟ' ਕਾਫੀ ਨਹੀਂ ਹੈ)
· ਮਾਤਾ-ਪਿਤਾ ਰਾਹੀਂ ਮਿਲੀ ਆਸਟ੍ਰੇਲੀਆ ਦੀ ਰਜਿਸਟ੍ਰੇਸ਼ਨ ਦਾ ਸਰਟੀਫ਼ਿਕੇਟ
· ਆਸਟ੍ਰੇਲੀਆ ਦਾ ਨਾਗਰਿਕਤਾ ਦਾ ਸਰਟੀਫ਼ਿਕੇਟ
· ਇਮੀਕਾਰਡ।
ਭਰੇ ਗਏ ਵੇਰਵੇ, ਵਰਤੇ ਗਏ ਸ਼ਨਾਖਤੀ ਪੱਤਰ (ID) ਉੱਤੇ ਦਿੱਤੇ ਵੇਰਵਿਆਂ ਨਾਲ ਮਿਲਣੇ ਚਾਹੀਦੇ ਹਨ। ਹੋਰ ਜਾਣਕਾਰੀ ਲਈ USI website4'ਤੇ ਜਾਉ।
2. ਇਹ ਨਿਸ਼ਚਿਤ ਕਰੋ ਕਿ ਵਿਦਿਆਰਥੀ ਦੀ ਸੰਪਰਕ ਜਾਣਕਾਰੀ, ਜਿਵੇਂ ਕਿ ਈ-ਮੇਲ ਪਤਾ, ਤਿਆਰ ਅਤੇ ਮੌਜੂਦ ਹੋਣ।
3. USI website5 'ਤੇ ਜਾਉ ਅਤੇ ‘ਆਪਣਾ USI ਹਾਸਲ ਕਰੋ’ ਬਟਨ ਉੱਤੇ ਕਲਿੱਕ ਕਰੋ ਅਤੇ ਦਿੱਤੇ ਕਦਮਾਂ ਦਾ ਪਾਲਣ ਕਰੋ।

1  https://www.tisc.edu.au/static/guide/applying-online.tisc
2  https://www.usi.gov.au/ 
3  https://www.usi.gov.au/languages
4 https://www.usi.gov.au/students/identification 
5 https://www.usi.gov.au/students/get-a-usi

